
Uunga siunnersuut: Utoggalinersiagarneq pillugu Inatsisartut inatsisaata
allanngortinneqgarnissaa pillugu Inatsisartut inatsisissaattut siunnersuut, aamma
siusinaartumik pensionisiat pillugit Inatsisartut inatsisaata allanngortinnegarnissaanut
siunnersuut

(Isumaginninnermut, Suliffegarnermut Nunamullu Namminermut Naalakkersuisoq )

Saqqummiussissut
(Isumaginninnermut, Suliffegarnermut Nunamullu Namminermut Naalakkersuisoq )

Siullermeernegarnera

Naalakkersuisut matumuuna sagqummiuppaat Utoqqgalinersiagarneq pillugu Inatsisartut
inatsisaata allanngortinnegarnissaa pillugu Inatsisartut inatsisissaattut siunnersuut, aamma
siusinaartumik pensionisiat pillugit Inatsisartut inatsisaata allanngortinnegarnissaanut
siunnersuut.

Utoqgaat atugaasa ukiumoortumik pitsanngorsarnegartarnissaannut 2022-mut Aningaasanut
inatsisip akuersissutiginegarneranut atatillugu aningaasaliissutissanik 2022-mi
atorneqgartussanik 15 mio. kr.-nik 2023-ilu aallarnerfigalugu ukiumoortumik 30 mio. kr.-nik
immikkoortitsisogarpog.

Siunnersuummi matumani utoqqgalinersiat siusinaartumillu pensionisiat pillugit inatsisit
allannguuteqassapput.

Siunnersuummi  tunngaviusumik  tunniunneqartartut  utoqggalinersialinnut ~ tamanut
amerlinegassapput. Tunngaviusumik tunniunnegartartut amerlinerisigut utoqgalinersiallit
isertitatigut tunngavigisaat Kivinnegarsinnaalerpoqg, aappariittut illugiilluni
pilersuisussaatitaanermut sunniuteqanngitsumik.

Siunnersuutegarnikkut  utoggalinersialinnut  kisimiittunut ~ aappariinnullu  pisortanit
utoqgalinersiat ukiumut 9.000 kr.-nik amerlinegassapput.

Tamatuma saniatigut siunnersuummi  siusinaartumik pensionisiat gaffasinnerpaartaat
amerlineqarput, tassaallutik sulisinnaassusikinnerpaanut siusinaartumik pensionisialinnut
tunniunneqartartut.

Siunnersuummi  siusinaartumik pensionisiat qaffasinnerpaartaat ukiumut 5.660 kr.-nik
amerlinegarput.

Siunnersuummi siusinaartumik pensionisiallip aappagarsimagunilu aappaasup siusinaartumik
pensionisianut ilanngaateganngitsumik isertissinnaasaat ukiumut 10.000 kr.-nik aamma
ilanegarput. Taamatut aaqqgissuussinitsigut siusinaartumik pensionisiallit pisinnaasut
pensionisiassat ilanngaaffigineganngikkaluarlutik sulisinnaalissapput.

Taamatut ogaasegarlunga siunnersuut Inatsisartunut suliassanngortippara.

